
132  Ketjakepannja barisan bashi bozouk.

barang, diboeang oleh moesoe jang lari. Djalanan ada djelek, hingga soldadoe-soldadoe Toerki merasa tjape lantaran soesa di djalanan. Kira kira berdjalan stenga djem lamanja, djalanan ada lebi baek, tananja lebi tinggi serta kras, poehoen-poehoen ada banjak, bebrapa soengi ketjil ada di tenga djalan dan dari djaoe ada keliatan satoe gedong besar, terkoeroeng tembok tana, brangkali roemanja saorang bangsawan bangsa Roemenie. Soldadoe-soldadoe Toerki maoe brenti di ini roema boeat bikin ilang lelanja, tetapi keliatannja ada membikin orang tjoeriga, kerna di temboknja ada lobang-lobang boeat menembak dan di kebon ada keliatan bebrapa orang. Tiada lama lagi kadengeran swara snapan dari dalem gedong dan bebrapa soldadoe Toerki telah roeboe di langgar pelor.

 „Di itoe roema ada semboeni orang Rus," kata Achmed pacha jang kapalaken ini barisan infanterie Toerki dan ada toenggang koeda di seblanja Mohamed Ali. „Kita orang Kita orang moesti serang itoe gedong."

 Dengen sigra ini generaal prenta ia poenja officier-officier dan soldadoe aken berlengkep dan bersedia boeat menjerang. Sedeng bebrapa soldadoe diprenta madjoe dari depan sambil menembak aken bikin kliroe pada orang Rus, laen-laen soldadoe diprenta djalan di kiri kanan di antara segala poehoen-poehoen jang lêbêt, iaorang tiada boleh pasang snapannja, tapi moesti goe-

